
1. XUSTIFICACION

A Constitucién Espafiola, no artigo 27, estipula que "todas as persoas tefien dereito a
educacion”. Non hai ningunha distincion entre nacionais e estranxeiros, xa que o dereito a
educacién é visto como inherente a cada persoa. En consonancia coa Constitucion, a Lei
Orgéanica 4/2000, sobre os dereitos e liberdades dos estranxeiros en Espafia, no artigo 9°
regula o dereito dos estranxeiros & educacion. Esta norma esté dirixida con vistas & sta
integracion na sociedade espafiola, recofiecendo e respectando ao mesmo tempo a sua

identidade cultural.

Con respecto a Galicia, no 2004 aprobouse a Orde do 20 febreiro de 2004, pola que
se establecen medidas especificas para a atencion ao alumnado procedente do estranxeiro
[DOG 26/02/04]. Ademais, danse a cofiecer algins materiais de apoio ao profesorado de

atencion educativa destes alumnos, como é o caso da elaboracion do Plan de Acollida.

Considérase alumnado obxecto das medidas de atencién especificas do alumnado
procedente do estranxeiro, aqueles alumnos/as que tefien unha idade comprendida entre os
tres anos e o limite de escolarizacién obrigatoria, que procedan do estranxeiro e, trala
correspondente avaliacion, que serd desenvolvida polo titor/a, relnan algunha das seguintes

condicions:

e Descofiecemento das duas linguas oficiais da nosa Comunidade Autbnoma.

e Desfase curricular de dous cursos ou mais con respecto ao que lle corresponderia pola
sUa idade.

e Graves dificultades de adaptacion ao medio escolar, debidas a razéns sociais ou

culturais.

A determinacion das necesidades de cada alumno/a realizarase a través da avaliacion
inicial que se leva a cabo, con caracter xeral, no momento da incorporacién ao sistema

educativo.

Ademais da accion titorial, estableceranse as medidas reflectidas na citada Orde do

20 de febreiro de 2004, podendo ser as seguintes:

e Curriculares:
a. Reforzo educativo.
b. Adaptacion curricular.
c. Flexibilizacion de idade.
¢ Organizativas:
a. Grupo de adquisicion das linguas.

b. Grupo de adaptacién da competencia curricular.



2. CARACTERISTICAS DO ALUMNADO ESTRANXEIRO

A realidade da situacién deste alumnado vai ser a que determinen as suas
necesidades educativas, polo que serd necesario analizalas para o desefio das medidas que
se pretenden adoptar.

Ainda que se trate dun colectivo heteroxéneo en canto a procedencia (nacionalidade,
nivel de escolarizaciébn no seu pais, zona de orixe rural ou urbana...), podemos mencionar

unhas caracteristicas comuns:

o Dificultades escolares: tratase dun colectivo que adoita ter dificultades escolares,
en moitas ocasiéns asociadas a carencias socioeconémicas mais que a diferenzas
culturais. Existen tres factores que determinan a aparicién de dificultades especificas

no alumnado inmigrante respecto ao conxunto do alumnado:

- ldade.
- Escolarizacion previa.

- Ildioma.

e Absentismo Escolar: normalmente € un absentismo intermitente, de faltas breves
pero frecuentes, debido & eventualidade das estancias. No caso de ser continuado
deberase ter en conta o Protocolo educativo para a prevencion e o control do

absentismo escolar en Galicia (https://www.edu.xunta.gal/portal/node/11632).

o Falta de motivacion: a falta de motivaciébn é cara ao estudo, que pode estar

relacionada cos seguintes aspectos:

- A falta de identificacion coa cultura que se reflicte no curriculo e na
vida do centro.

- Afalta de atencion e/ou as escasas expectativas educativas das familias.

- A falta de interese dos pais/nais/titor/a legal polos estudos, e un pobre

ambiente educativo nas familias.


https://www.edu.xunta.gal/portal/node/11632

3. OBXECTIVOS

s

O CEIP Plurilingiie Manuel Murguia responde & realidade social desenvolvida
rapidamente nos ultimos anos, como € a existencia de alumnos/as procedentes do estranxeiro
nas nosas aulas, os cales requiren de atencion individual especifica e, moitas veces,
necesitan recursos extraordinarios, co fin de garantir unha educacién integral para todos os

nenos/as a partires dos valores de solidariedade, xustiza e igualdade.

Na actualidade hai unha crecente concienciacion sobre a importancia de abordar a
xestion da diversidade cultural nas escolas, pero nalguns casos € insuficiente. Polo tanto, é
importante a realizacion de politicas e programas de integracion, coa finalidade de facilitar a
atencion sobre a diversidade, combater o fracaso escolar e, asi, mellorar o rendemento

académico dos alumnos/as.

E evidente a riqueza educativa que orixina unha convivencia intercultural nas aulas,
considerandoa desexable e necesaria para a formacion dunha cidadania critica e responsable

co mundo no que se vive. Tendo en conta todo isto, establécense os seguintes obxectivos:

o Desenfar e pofier en practica as respostas educativas, ordinarias e extraordinarias,
que precise este alumnado en funcién das suas caracteristicas.

e Favorecer unha adaptacion progresiva ao centro; conseguir que tanto
pais/nais/titores/as legais como alumnos/as estean informados do funcionamento e
organizacion do centro educativo.

e [Favorecer a adaptacion e integracion do alumnado estranxeiro e as suas familias a
comunidade educativa.

e Fomentar actitudes de respecto cara estes alumnos/as, co fin de favorecer o
proceso da suUa integracion.

¢ Garantir a igualdade de oportunidades.

e Fomentar a participacion do alumnado estranxeiro nas actividades e proxectos
desenvolvidos dende o centro.

e Achegar &s familias a informacion relativa & contorna e aos servizos externos de
apoio: servizos municipais, servizos sociais, instituciéns ou organizacions.

e Aproveitar os momentos educativos como enriquecemento mutuo que aportan as

distintas culturas.



4. PROTOCOLO DE ACTUACION
4.1. Toma de contacto co centro

A direccion do centro sera a encargada de establecer os primeiros contactos co
alumnado estranxeiro, a través do proceso ordinario de matriculacion. Este primeiro contacto
producese o dia que 0s pais, nais ou titores/as legais do alumno/a se achegan ao centro para
a stia matricula. Explicaraselles paso a paso o proceso, comprobando que entenden como é o

sistema educativo espafiol, asi como a documentacion necesaria para formalizar a matricula.

4.2. Informacién as familias

Unha vez feito o tramite da matricula, a direccién do centro procedera a informar &

familia sobre outras cuestions organizativas:

e Horarios, calendario anual, periodos de vacacions, servizos, Normas de Organizacién

Funcionamento e Convivencia, asistencia.
e Autorizacidns relacionadas coa proteccion de imaxe, saidas escolares...

¢ Metodoloxia a empregar, sistema de avaliacion, hora de atencién as familias, material

necesario para o alumno/a.

e Informacion sobre becas e axudas de material escolar, libros de texto e comedor,

colaborando na tramitacion.

e OQutros servizos a desenvolver no centro, como actividades complementarias e

extraescolares, servizo de madrugadores, comedor e transporte.

e Informaraselles sobre a existencia dos servizos sociais do concello, por se non

cofieceran a atencion que poden atopar ali.
e Posibilidade de exencion da lingua galega, segundo o nivel a matricular.

Ao remate desta entrevista, 0 equipo directivo ensinara aos pais/nais/titores/as legais e
ao alumno/a as instalacions mais representativas do centro, coma son a aula ordinaria, a
biblioteca, a aula de informatica, o ximnasio e a direccion. Debemos considerar que este € un
momento emotivo no que os pais/nais/titores/legais cofieceran o lugar onde deixaran ao seu

fillo/a a maior parte do dia.



No momento da matriculaciébn aprovéitase para recoller da familia informacion mais
precisa sobre: a sta procedencia, lingua, escolarizacion previa, situacion laboral e familiar e
intencidns de futuro, de maneira que o cofiecemento das circunstancias do novo alumno/a

axude a determinar as stas necesidades educativas.

4.3. Exencion da lingua galega

En relacién & lingua galega, atenderase ao Decreto 79/2010, do 20 de maio, para o
plurilingliismo no ensino non universitario en Galicia, e mais concretamente 4 Orde do 10 de
febreiro de 2014, pola que se desenvolve o Decreto 79/2010, para o plurilingtiismo no ensino

non universitario en Galicia, con relacion a exencion da materia da lingua galega.

O alumnado procedente doutras comunidades auténomas ou do estranxeiro
incorporado ao sistema educativo de Galicia en 5° e 6° nivel da etapa de Educacion Primaria,
No Noso caso, podera obter a exencidn temporal da cualificacion daguelas probas referentes &
avaliacion da area de lingua galega durante un maximo de 2 cursos escolares consecutivos.
Aparecera como exento nos documentos oficiais, ainda que debera asistir as sesiéns de dita
area curricular para contactar coa lingua galega e poder adquirila no tempo que dure a

exencion. Podera revocarse a exencion.

4.3.1. Presentacién da solicitude

Seguindo a normativa, a solicitude da exencion da lingua galega presentarase por
escrito seguindo o Anexo da orde, no noso caso asinada pola familia do alumno/a procedente
do estranxeiro. Estaré dirixida & Direccion do centro educativo, serd preciso facelo cada ano
académico no que se mantefia a exencién. O prazo de presentacion da solicitude sera de 20

dias seguintes a incorporacién do alumno/a é novo centro.

A resolucion da peticion terd un prazo maximo de 10 dias habiles a partires da

presentacion da solicitude.



5. ITINERARIO DE ESCOLARIZACION

Como primeira medida e segundo establece a normativa, o alumno/a que se incorpora
ao noso sistema educativo, escolarizase no curso que lle corresponde pola sta idade. O
mestre/a titor/a procedera & realizacién da avaliacién inicial, prevista con caracter xeral para

todo o alumnado que se incorpora, recollendo posibles necesidades educativas.

No caso de apreciar necesidades especificas de apoio educativo, ademais das
asociadas & condicion de procedencia estranxeira, 0 mestre/a titor/a cumprimentara o informe
de derivacibn ao Departamento de Orientacién, o cal realizarA a avaliacion
psicopedagdxica que achegue as medidas de atencion a diversidade, ordinarias e
extraordinarias, necesarias para favorecer o proceso de ensino-aprendizaxe do alumno/a.
Algunhas das medidas, de tipo curricular, son as establecidas con cardcter xeral para a
atencion a diversidade: reforzo educativo, adaptacions curriculares, flexibilizacion da idade de
escolarizacion. Outras medidas, de tipo organizativo, as cales tefien o caracter xeral de
agrupamentos flexibles e temporais, son especificas para o alumnado procedente do
estranxeiro: grupos de adquisicion das linguas e grupos de adaptacion da competencia
curricular. Os criterios seguiranse de acordo co establecido na Orde de 20 de febreiro de
2004, pola que se establecen as medidas de atencién especifica ao alumnado procedente do

estranxeiro.

Citaranse aos pais/nais/titores/as legais do alumno/a para comunicarlles as medidas
gue se estan a establecer co seu fillo/a, favorecendo a coordinacion co centro educativo. Esta
visita estaré preparada e sera levada a cabo polo titor/a, podendo solicitar colaboracion ao
Departamento de Orientacion; habera que previr os medios para facerse entender, no caso de

descofiecemento do idioma.



6. O PRIMEIRO DIA DE CLASE: PROTOCOLO DE ACTUACION

O primeiro dia de clase é un momento moi importante para o alumnado que chega de
féra e, &s veces, co curso xa iniciado. A sua rapida integracion dependera, en boa medida, de
como se sinta acollido, de como se lle facilite o desenvolvemento polo centro e pola clase, e
de como se relacione os primeiros dias cos seus compafeiros/as e co seu titor/a. A este

correspondelle:

e Proporcionarlle ao alumnado que acaba de chegar unhas pautas de traballo e unhas

normas, ainda que as vaia incorporando pouco a pouco.

¢ Amosar 0s espazos da aula e os de uso comun do centro, podendo dar apoio visual.

e Facer que o grupo-clase sexa o lugar prioritario para a sUa integracién social e
afectiva, ao tempo que todos/as se enriguecen cos valores persoais e culturais do

novo compafieiro/a.

o Facilitar a figura de titor/a entre iguais que o acompafie nos tempos de lecer e facilite a
sUa incorporacion as actividades e xogos desenvolvidos polo grupo, asi como de apoio
nos traslados e nas actividades ordinarias.

s

Por todo isto, é imprescindible programar a benvida sen deixar estes momentos a

improvisacion ou ao acontecer espontaneo.

6.1. Preparacion

O titor ou titora repasara inmediatamente antes deste primeiro dia, todos os datos do
alumnado novo, obtidos nas entrevistas coas familias e recollidos nas fichas informativas:
situacion familiar, condiciéns culturais, grao de cofiecemento do noso pais... tratando de
facerse cargo das posibles dificultades. Antes de recibilo, preparard tamén ao grupo-clase,
falando do novo compafieiro/a, explicando a sua orixe, nacionalidade e cultura, e estimulando

a acollelo dun xeito 0 mais positivo posible.

6.2. Recepcion

Se o primeiro dia 0 novo alumno/a se achega ao centro acompafiado dun familiar, a
direccion do centro, xunto co profesorado titor, daralle a benvida e presentarase. Segundo a

idade, pédese permitir ao familiar que lle acompafie ata a aula.



6.3. Presentacion de compafieiros/as

Unha vez na clase, o primeiro que se far4 sera presentar o novo alumno/a aos
compafieiros e compafieiras dun xeito natural e acolledor. Podese empregar unha

metodoloxia centrada en xogos benvida que faciliten a presentacién do grupo.

Débese ter en conta que o grupo, se esta motivado e implicado na acollida, é o que
mellor lles ensina aos que acaban de chegar a dinAmica da clase, as expresions comuns e as

relaciéns cotias.

Evitarase a excesiva proteccion e, por suposto, erradicaranse as actitudes de

rexeitamento ou menosprezo.

6.4. Pautas de acollida na aula

Co alumnado que non fale o galego nin o castelan, haber4d que buscar a
comunicacion dende o primeiro momento, dirixindonos a el con mensaxes claras e
contextuais, axudandonos de graficos, imaxes ou algun xesto. Hai que evitar a
incomunicacion durante moito tempo: ensinarlle a escola e 0s espazos; animalo a participar

no recreo; que non estea s6 nas entradas e saidas, que saiba coller o autobus, etc.

Para implicar a toda a clase é eficaz transmitir algunhas indicaciéns que favorezan a

inmersioén linglistica dos que acaban de chegar e a comunicacién con eles/as. Polo tanto:
e Levaremos a cabo un bo modelo lingiistico.

¢ Non daremos por boas as frases incorrectas, senén que lles axudaremos a que as

completen ben.

e Debemos colaborar todos/as no tema da pronuncia; cambiar o mal dito polo correcto,
de maneira que se poida aprender por imitacion, ainda que coidando non cortar moito
a comunicacion e respectando que a aprendizaxe da sUa lingua de orixe poida influir

en dita pronuncia.

e E importante falar co novo alumno/a, pofiendo esforzo en entendelo e facernos

entender, e procurando que tamén se esforce, sen traducirlle todo.

Por todo isto, o titor/a € o referente principal e mais claro para este alumnado.
Correspéndelle ser o dinamizador do grupo-clase, facilitando a relacion entre todos/as,

apoiando ao novo alumnado para lograr a sta inclusién no prazo méis curto posible.



6.5. Designacion do alumno/a titor/a

As axudas que os compafieiros/as lle poden prestar a persoa que acaba de chegar
son moi importantes polo que, para volver canto antes & normalidade da aula, € unha boa

experiencia designar temporalmente a figura do alumnado titor.

Durante os primeiros dias, pode ser de utilidade que se lle asigne un compafieiro/a,
gue sexa unha persoa ben predisposta, acolledora e comunicativa, para sentar ao seu lado e
axudarlle: o que damos en chamar un alumno/a titor/a. Pode ser fixo ou ir variando entre

todos/as os da clase.
As principais funciéns para realizar o alumnado titor son as seguintes:

e Facilitar a integracién do alumnado estranxeiro, evitando o seu illamento inicial ou nos

tempos de lecer.

e Presentalo a outros compafieiros e compafieiras, profesorado, persoal non docente,

etc.
e Tratar de resolver as dificultades iniciais de comunicacion.
o Axudarlle a entender as tarefas escolares que debe realizar.

e OQOrientalo sobre o funcionamento do centro: horarios, material de traballo,

dependencias e espazos.

e Colaborar co titor/a, comunicandolle as dificultades que detecte.

6.6. Actividades

A continuacién recéllense algunhas lifias de actuacion, actividades, modos de

organizacion, e incluso actitudes, que levara a cabo o profesor titor/a.

O profesorado titor establecera a sua propia estratexia para que a dindmica da aula
favoreza a acollida do alumnado que procede do estranxeiro e se integre no grupo con
facilidade. En calquera caso, esta estratexia implicara novas formas de organizacion da aula,
novas actividades ou cambios na metodoloxia, de maneira que a acollida sexa unha fase mais
dentro dunha educacion realmente intercultural. Quérese dicir que as actividades e os
cambios de dinamica para lograr unha integracion do alumnado inmigrante non poden dirixirse

s6 a este, sendn a todo o grupo da titoria e desde ai estenderse a todo o centro.

Organizaranse actividades iniciais na que se prevexa que o alumno/a poida participar
e gque sexa para ellela significativa: xogos, presentacion de murais, traballos con soporte

visual, representacioéns, aula virtual...

Nos primeiros dias centrarase o esforzo en preparar actividades que faciliten a
avaliacion inicial e amosen as habilidades e cofiecementos basicos que posue, de maneira
que se poida establecer o seu nivel curricular. Para isto é necesario que se fagan as
propostas en diversos formatos: visuais, con escasa carga verbal; incidir en saberes que
poidan ser expresados mediante esquemas, graficos ou debuxos; servirse de imaxes, videos,
atlas... ou de materiais manipulativos ou gréficos. Tratase de organizarse para que 0O
alumnado de incorporacién tardia participe canto antes nas responsabilidades compartidas da

clase.

Tamén convén xestionar 0os espazos e a dinamica da aula como: recunchos
educativos, obradoiros, proxectos, os cales axuden as persoas que acaban de chegar e a

todos/as a participar e favorecendo a corresponsabilidade na aprendizaxe.

Asi mesmo, desenvolver actividades e situacibns que permitan a aprendizaxe
cooperativa: formar grupos con membros de diversas capacidades, de distintas etnias ou
culturas, nos gue o alumnado estranxeiro achegue aspectos da sla cultura e 0os costumes da

slla escola anterior.

Farase participar activamente ao novo alumnado naqueles aspectos nos que sexa
competente, fomentando a sUa estima e dandolle seguridade e confianza: que se exprese na
sta lingua, manifestando habilidades ou cofiecementos na expresion plastica e musical, na
educacion fisica, ou calquera outra area na que non medie de forma relevante a lingua de

acollida.

Tamén é preciso incorporar algun xeito de ambientacion que facilite as aprendizaxes:
rétulos, nomes das cousas, murais, resumos, imaxes, etc., dos temas que se esta a estudar

ou de situacidns habituais.

O alumnado procedente doutra cultura, necesita que 0 preparen para as novas
actividades ou para as situacions escolares que poden resultarlle estrafias: festas, saidas
culturais... Tamén debe ser atendido cando se lle propofia unha tarefa diferente aos demais

alumnos/as, guiar e avaliar con el o desenvolvemento dela.

Actividades dirixidas especificamente ao alumnado procedente do estranxeiro:

Informarlle sobre a comunidade que os acolle: costumes, comidas, festividades,

horarios de traballo.

Crear situaciéns de comunicacion en toda a comunidade escolar.

Facer que o alumnado inmigrante sexa protagonista e dea a cofiecer a sta cultura.
Informar das actividades extraescolares e fomentar a participacion de todos/as.

Orientar sobre o sistema educativo: etapas, niveis, transicion 4 secundaria...

Actividades dirixidas a todo o alumnado:

Informar sobre o pais ou paises de procedencia do alumnado inmigrante: costumes,

relixion, cultura...

Utilizar na aula algunhas referencias da lingua de orixe estranxeira, como son 0S

saudos, as despedidas, expresions e frases feitas...

Escribir, por grupos, &s diversas embaixadas, solicitando informacién e materiais sobre

0s paises representados na clase e comunicérllelo aos demais grupos.

Programar conferencias, mesas redondas, etc., sobre as culturas, etnias e paises de

orixe.

Ver e comentar documentos audiovisuais relacionados cos paises de orixe e/ou

imaxes que o alumno/a achegue & aula.

12



7. AVALIACION DO PLAN

O Plan de acollida recollera na sta formulacion a avaliacion da posta en marcha e do
seu desenvolvemento. Avaliaranse 0s seguintes aspectos, dos que se recollerd a oportuna

informacion para analizar posteriormente:

e Sobre accions de sensibilizacion da comunidade educativa e sobre cuestions de
interculturalidade.

e Sobre as accions formativas realizadas polo profesorado do centro nesta tematica e a
sUa repercusion na vida deste.

e Sobre a suficiencia ou insuficiencia da informacién achegada as familias e a sua
participacién no plan.

e Sobre a realizacién da avaliacién inicial, a creacion de instrumentos para ela e a
implicacion do equipo docente.

e Sobre os agrupamentos e as modalidades de apoio asi como, de ser preciso, a
elaboracion de adaptacions curriculares e as medidas de reforzo educativo.

e Sobre o grao de relacion e colaboracion entre o centro educativo e as institucions locais,
asociacions, etc.

e Sobre o papel do restante alumnado respecto da integracion do alumnado estranxeiro
na vida do centro e na vida extra escolar.

e Sobre as préacticas educativas postas en marcha e o seu funcionamento: a titoria, a
aprendizaxe cooperativa ou calquera outra.

e Sobre as melloras que hai que incluir de cara ao futuro no Plan de acollida.

13



8. ANEXO — MODELO DE SOLICITUDE DE EXENCION DA LINGUA GALEGA

Qe la situacion del alumnod a es la prevista en los articulos 18 y 19 del Deoreto 7902010, de 20 de mayo, para el plurilingifismao en la ersefanza
mo untwersitaria de Galicla, debido a que se incorpora ex novo al sistema educativo de Galicla erc

3= ciclo de la educacitn primaria:
Towm [ | & cuso

Educaciin secundana obligatora:

O wEeso O rEeso O =Eso O + =0

Bachilberatoc

O v copse [0 T CURSD

Por todo esto, SOLICITA

Qe = e conceda La exencidn de La lengua gallega para el actual curso académico 20137201 4.

&utonzo a la Secretaria General de Politica Lingiiistica, de conformidad con el articulo 2 del Decreto 2552008, de 23 de octubre, w con la
Ordien de la Conselleria de Fresdencia, mlnlmmmﬂ:wﬂuﬂ?t]ﬂhﬂm,“ o desarrolls, para i consults de los
datos de identidad del solicitante en el Sistema de verificacion de datos de identidad del Ministerio de mjuﬂlnlmmﬁhm

En cumplimiento de o dispuesto en el artioubo 5 de la Ley orgdnica 1571999, de 13 de diclembre, de proteccidn de datos de cardcter personal,
= informa de que bos datos personabes recogidos en esta solicitud e incorporardn 2 un fichero para s tratamiento, con la finalidad de la
gestian de este procedimiento. Usted puede ejercer bos derechos de acoeso, rectificacidn, cancelacion y oposician previstos en La ley mediante
un escrita dirigido a este centro directi@o coma responsable del fichera.

%8 XUNTA DE GALICIA

Searetarla Xeral de Pulitica Linglistica (COF'I |nuaC|on)

LEGISLACION APLICABLE
Loy 3/1983, de 15 de junio, de normalizacion lingtiistica.
Decreto 79/2010, de 20 de mayo, para el plurilinginsmo en la ensefanza no universitaria de Galicia.

Orden de 10 de febrero de 2014 por la que se desarrolla el Decreto 79/2010, de 20 de mayo, para el plurilingliismo en la ensenanza no
universitaria de Galicia, con relacion a la exencion de la materia de lengua gallega.

FIRMA DE LA PERSONA SOLICITANTE O REPRESENTANTE

Lugar y fecha

